ERDIKO KAIERA

KULTUR GOMENDIOAK

Oporretan gozagarri

ARrciAko erredaktore eta kolaboratzaileen gustuko proposamenak bildu ditugu orriotan,
irakurgaiak, kontzertuak, erakusketak, poesia errezitaldiak eta beste, aldizkari honen alerik
jaso gabe pasako duzun hilabetean lagungarri izango zaizulakoan.

Euskal Herriko musikaren
testigantza grafikoa

KONTZERTU ugarik utzitako momentu ahaztezinak bildu zituen
Jon Utrbek, Ikor Kotx ezizenez. Begiak, senak eta abileziak ehiza-
tutako 200 bat une dira, Gaztelupeko Hotsak-en KajoitxuBaltza

sailak argitaratuak.
1986tik 2006ra bitartean eginak diren argazkien artean perla
galantak aurki daitezke: Etsaiak taldekoak kontzertu batean guru-
tze handi bat erretzen, Negu Gorriak

ARGAZKIAK kamioi batean Donostiako epaitegi
premTTTen Ty aurrean jotzen, Kuraiako abeslaria
| Rock&Klik! gitarra kaxa baten gainean zutik ikus-
. Euskal Herrian leen gainean surfean, BB King bi
i Ikor Kotx eskuak belarrietara eramanda gustura

irribarrez, Hertzainak edo Delirium
Tremens taldeen argazkiak, Ice T rape-
ro amerikarra sorbaldan ikurrina jarri-
ta eta Fermin Muguruzarekin Zaldi-
bian abesten, buru atzean duen
argiagatik aingerutxoa ditudien La
Pollako Evaristo, Niko Etxart ke
artean, The Wailers-ekoak Hernanin,
RIP, Sorkun, Tijuana in Blue, Manu
Chao, Exkixu, Iggy Pop, Berri Txa-
rrak, Deabruak Teilatuetan...

Gehienak zuzeneko kontzertuetan
ateratako fotoak diren arren, taldeen
erretratugile aparta da Kotx. Horren
adibide ditugu hainbat talderen diskoe-
tan ageri diren argazkiak: Kojon Prieto y los Huajalotes komikoak
edo marthuana landare artean King Mafrundikoei ateratakoa kasu.

Liburuaren parterik garrantzitsuena zuri beltzeko eta koloreta-
ko argazkiok badira ere, hainbat pertsona ezagunen hitzak ere ira-
kur daitezke aitzin solas gisa. Tartean, Fermin Muguruza, lon Gat-
mendia “Txuria” eta Iker Barandiaran.

Lan bikaina egin zuen Kotxek. Ziurrenik, denboraz balioa ira-
baziko du gainera. 1990 eta 2000ko hamarkadetan Euskal Herrian
izan den panorama musikal oparoaren argazki orokorra da. H

Lander Arbelaitz

No More Tour

FERMIN MUGURUZAREN No More
Tour birak azken geldialdiak eskai-
niko ditu abuztuan, 30ean Miarri-
tzeko Atabal aretoan, eta 31n
Tolosako Bonberenean. Berrogei-
ta hamar agerralditik gora egin
ditu munduan, batzuk gugandik
gertu —Ondarroa, Durango,
Donostia, Lekorne, Bilbo, Irun,
Atarrabia—, beste zenbait hagitz
urrun —New york, Ramala,
Zurich, Tokyo, Beijing, Los Ange-
les, Montevideo, Bogota...—.

Kontzertuak baino gehiago,
festa burrundatsuak dira Mugu-
ruzak eta konpainiak eskaintzen
dituztenak: musikari handien
kolaborazioak, lagun saldoa ohol-
tzan, dantza giroa, aise errotzen
diren doinu eta hitzen magia
airean, kasu honetan, 30 urteko
ibiliak dakarren historia nostalgi-
koaz zipriztinduta. Galdu nahi ez
nukeen hitzordua. B

Garbine Ubeda
Goikoetxea

